
ᐱᖃᑎᒌᒃᑐᓄᑦ ᑐᓴᐊᒐᒃᓴᕈᖅᑎᑕᐅᔪᖅ 
 

ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᖅ ᐅᖃᐅᓯᖃᓗᐊᕐᓂᐊᖅᑐᑦ ᐅᖃᐅᓯᓕᕆᓂᕐᒧᑦ 
ᒪᓕᒐᒃᓴᓂᒃ 

 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 16, 2002) - ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᖅ ᓴᖅᑭᔮᕐᓂᐊᕐᒪᑦ ᓄᓇᕗᒥ 
ᐱᒋᐊᕐᓗᒍ ᕕᕝᕗᐊᕆ 10 ᑎᑭᓪᓗᒍ 16, 2002. 
 

ᐃᓚᒋᓪᓗᓂᐅᒃ ᐱᓕᕆᐊᒃᓴᐅᑉ ᔭᒐᑦᑎᑦᓯᑦᑕᐃᓕᒪᓂᖅ ᐊᒻᒪᓗ ᖁᒡᕙᕆᐊᕆᓂᖅ ᐃᓄᒃᑎᑐᑦ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᑐᑦ ᐃᑲᔪᖅᑎᒌᒡᓗᑎᒃ ᓄᓇᕗᒥ ᐃᓄᓕᔨᕆᓂᕐᒧᑦ ᑲᑎᒪᔨᐅᔪᑦ, ᓄᓇᕗᑦ ᑐᙵᕕᒃᑯᑦ, 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᒥ ᐅᖃᐅᓯᓕᕆᓂᕐᒧᑦ ᑲᒥᓯᓇ ᓴᖅᑭᑦᑎᖃᑦᑕᕐᓗᑎᒃ 
ᖃᓄᐃᓕᐅᕈᓘᔭᕈᑕᐅᓂᐊᖅᑐᓂᒃ ᐋᖅᑭᒃᓱᖅᓯᒪᓗᑎᒃ ᖁᒡᕙᕆᐊᕆᔾᔪᑎᒃᓴᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖃᑦᑕᕐᓂᕐᒥᑦ 
ᓄᓇᓕᖕᓂ.  ᑕᒪᒃᑯᐊ ᖃᓄᐃᓕᐅᕈᓘᔭᕈᑕᐅᓂᐊᖅᑐᑦ ᓄᓇᓕᐅᔪᓂ ᐊᕕᒃᑐᑦᓯᒪᓂᓕᒫᖁᑎᑦᑎᓐᓂ, ᓴᖅᑭᑎᑦᓯᓂᐊᕐᒥᔪᖅ 
ᐅᔾᔨᕆᔭᐅᕚᓪᓕᕐᓗᓂ  ᐱᒻᒪᕆᐅᓂᖓ ᐋᖅᑭᒃᓯᒪᑎᑦᓯᓂᖅ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓂᒃ. 
 

"ᐃᓕᖅᑯᓯᓕᕆᔨᒃᑯᑦ ᓴᐳᔾᔨᒍᒪᖕᒪᑕ, ᓴᖅᑭᔮᖅᑎᑦᓯᓗᑎᒃ ᐊᒻᒪᓗ ᔭᒐᐃᑦᑎᑦᓯᑦᑕᐃᓕᒪᓗᑎᒃ ᐅᖃᐅᓯᑦᑎᓐᓂᒃ" 
ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᔮᒃ ᐊᓇᕈᐊᖅ ᐅᖃᓚᐅᖅᑐᖅ.  "ᖁᕕᐊᓱᒃᑐᖓ ᑐᓴᖅᑎᑦᓯᒋᐊᒃᓴᖅ ᑖᓐᓇ 
ᒥᓂᔅᑕᐅᕝᕕᒋᔭᕋ ᐱᓕᕆᖃᑎᖃᑦᓯᐊᕐᓂᖓ ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔨᓂᒃ ᐊᒻᒪᓗ ᐊᓯᖏᓐᓂᒃ 
ᐃᑲᔪᖅᑎᒋᔭᐅᔪᓂᒃ ᐱᕙᓪᓕᐊᑎᑦᓯᓂᒃᑯᑦ, ᐃᑲᔪᖅᓱᐃᓂᒃᑯᑦ ᐊᒻᒪᓗ ᓴᖅᑭᔮᖅᑎᑦᓯᓂᒃᑯᑦ ᐅᖃᐅᓯᓕᕆᓂᕐᒧᑦ 
ᐱᓇᓱᐊᕈᓯᕐᒥ ᖃᓄᐃᓕᐅᕈᓘᔭᖅᑎᑦᓯᓂᒃᑯᑦ ᓄᓇᕗᓕᒫᒥ." 
 

"ᐃᓄᐃᑦ ᐅᖃᐅᓯᖏᑦ ᐊᖅᑯᑎᒻᒪᕆᖕᒪᑦ ᑕᒪᒃᑯᐊ ᐃᓄᐃᑦ ᐃᓱᒪᒋᔭᖏᑦ ᖃᓄᖅ ᐋᖅᑭᖃᑦᑕᕐᓂᖏᓐᓂᒃ," ᓄᓇᕗᒥ 
ᐃᓄᓕᕆᓂᕐᒧᑦ ᑲᑎᒪᔩᑦ ᐃᒃᓯᕙᐅᑕᖓᑦ ᑖᒥ ᐃᕕᒃ ᐅᖃᓚᐅᖅᑐᖅ.  "ᐃᓄᐃᑦ ᐃᓕᖅᑯᓯᖏᑦ 
ᐊᐃᑦᑑᑕᐅᖃᑦᑕᖅᓯᒪᖕᒪᑕ ᓯᕗᓂᕕᓂᕇᑎᒍᑦ.  ᑐᐊᕕᕐᓇᖅᑐᑕᖃᕐᒪᑦ ᓴᐳᔾᔨᓯᒪᒋᐊᖃᕐᓂᑦᑎᒍᑦ, 
ᐊᑐᖅᑕᐅᖃᑦᑕᕐᓂᖏᑎᒍᑦ ᐃᓄᐃᑦ ᐅᖃᐅᓯᖏᑦ ᐃᓅᓯᖏᑦ ᐊᒻᒪᓗ ᐃᓕᖅᑯᓯᖏᑦ ᖃᓄᐃᙱᑦᓯᐊᖁᓪᓗᒋᑦ ᐃᓄᐃᑦ. 
 

ᐃᓄᒃᑎᑐᑦ ᐅᖃᓯᓕᕆᓂᕐᒧᑦ ᐱᓇᓱᐊᕈᓯᖅ ᐊᐅᓚᓂᖃᑦᓯᐊᖃᑦᑕᖅᓯᒪᖕᒪᑦ ᑭᖑᓂᑦᑎᓐᓂ ᐊᒻᒪᓗ 
ᐅᔾᔨᕈᓱᓕᖅᐹᓪᓕᕈᑕᐅᒻᒪᕆᓚᐅᖅᑐᓂ ᓄᓇᓕᖕᓄᑦ ᐱᔾᔪᑎᒋᓪᓗᒋᑦ ᐊᔾᔨᒌᙱᑦ ᐅᖃᐅᓯᒃᓴᑦ ᐊᒻᒪᓗ ᐃᓱᒫᓘᑕᐅᔪᑦ 
ᖃᐅᑕᒫᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᐃᓄᒃᑎᑐᑦ ᐅᖃᐅᓯᖅ.  ᓴᖅᑭᑎᑕᖏᑦ ᓄᓇᓕᐅᔪᑦ ᑲᔪᓯᔾᔪᑕᐅᒍᒪᓯᒪᓕᖅᑐᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᑦ ᐃᓅᓯᓕᕆᓂᕐᒧᑦ ᑲᑎᒪᔩᑦ ᒫᓐᓇ ᑲᔪᓯᑎᑦᓯᓯᒪᓂᐊᖅᓕᖅᑐᑦ 
ᐃᑲᔪᖅᓱᐃᓂᕐᒥᒍᑦ ᖃᓄᐃᓕᐅᕈᑕᐅᔪᓂᒃ, ᐱᒻᒪᕆᐅᑎᑕᐅᖃᑦᑕᕐᓂᐊᕐᓗᓂ ᐊᕐᕌᒍᑕᒫᑦ ᖃᓄᐃᓕᐅᕈᓘᔭᕐᓂᒃᑯᑦ ᓄᓇᕗᒥ 
ᐃᓕᖅᑯᓯᓕᕆᓐᓇᐅᑉ ᑕᖅᑭᐊᓂ. 
 

ᑕᒪᒃᑮᒃ ᒥᓂᔅᑕ ᔮᒃ ᐊᓇᕈᐊᖅ ᐊᒻᒪᓗ ᒥᔅᑕ ᐃᕕᒃ ᑎᓕᐅᕆᕗᑦ ᓄᓇᕗᒥᐅᓂᒃ ᐃᑲᔪᖅᓱᐃᖁᔨᓪᓗᑎᒃ ᐊᒻᒪᓗ ᐅᐱᒋᓗᒍ 
ᐃᓄᒃᑎᑑᕐᓂᖅ ᐊᒻᒪᓗ ᑎᓕᐅᕆᖁᓪᓗᒋᑦ ᐊᑐᖅᑕᐅᕚᓪᓕᕈᑎᒃᓴᖏᓐᓄᑦ ᐃᓄᒃᑎᑐᑦ ᐊᖏᕐᕋᒥ ᐊᒻᒪᓗ 
ᐃᖅᑲᓇᐃᔭᕐᕕᖕᒥ.  ᐱᓗᐊᖅᑐᒥᒃ, ᑎᓕᐅᕐᓗᒋᑦ ᓄᓇᕗᒥᐅᑦ ᓇᓂᓯᒐᓱᐊᕐᓂᒃᑯᑦ ᖁᒡᕙᕆᐊᕆᔾᔪᑎᒃᓴᓂᒃ ᐃᓄᐃᑦ 
ᐅᖃᐅᓯᖏᓐᓄᑦ ᖃᐅᑕᒫᑦ ᐃᖅᑲᓇᐃᔭᕐᕕᐅᔪᓂ.  ᑖᒃᑯᐊ ᓴᖅᑭᔮᑦᓯᐊᕐᓂᖓ ᐃᓄᒃᑎᑐᑦ ᐅᖃᐅᓯᐅᑉ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᑦ ᒪᓕᖕᓂᐊᕐᒪᑦ ᐃᓄᒃᑎᑑᖏᓐᓇᖃᑦᑕᕐᓂᒃᑯᑦ, ᐃᒃᐱᒋᔭᐅᑦᓯᐊᕐᓂᖓᒍᑦ ᐊᒻᒪᓗ ᐅᖃᑦᓯᐊᖃᑦᑕᕐᓂᒃᑯᑦ 
ᐃᓄᒃᑎᑐᑦ ᓄᓇᓕᓕᒫᓂ ᓄᓇᕗᒥ ᐅᖃᖅᑐᖃᖅᓯᒪᔪᖅ. 
 
 

ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ ᐅᖃᕐᕕᒋᓗᒋᑦ: 
ᓛᓱᕋᔅ ᐅᑕᒃ, ᐅᖃᐅᓯᓕᕆᔨ   ᔮᓐ ᐃᓗᐹᓕᒃ, ᐅᖃᐅᓯᓕᕆᓂᕐᒧᑦ ᑐᑦᑕᕐᕕᒃ 
ᐃᓕᖅᑯᓯᓕᕆᔨᒃᑯᑦ    ᓄᓇᕗᒥ ᐃᓅᓯᓕᕆᓂᕐᒧᑦ ᑲᑎᒪᔩᑦ ᐃᒡᓗᓕᒃ 
ᐅᖃᓘᑖ (867) 934-2036   ᐅᖃᓘᑖ:  (867) 934-8065 
      ᓱᑲᑦᑐᒃᑯᑦ: (867) 934-8073 

   ᖃᕆᓴᐅᔭᒃᑯᑦ: uqausiq.nsdc@nunanet.com

